
ՀՀ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆ 
ՀԻՄՆԱՎՈՐՈՒՄԸ

 «ԱՆԿԱԽ ՊԵՏՈՒԹՅՈՒՆՆԵՐԻ ՀԱՄԱԳՈՐԾԱԿՑՈՒԹՅԱՆ ՄԱՍՆԱԿԻՑ ՊԵՏՈՒԹՅՈՒՆՆԵՐԻ ԳԵՐԱԳՈՒՅՆ (ԲԱՐՁՐԱԳՈՒՅՆ) ԴԱՏԱՐԱՆՆԵՐԻ ՆԱԽԱԳԱՀՆԵՐԻ ԽՈՐՀՈՒՐԴ ՍՏԵՂԾԵԼՈՒ ՄԱՍԻՆ»
 ՀԱՄԱՁԱՅՆԱԳՐԻ ՀԱՍՏԱՏՄԱՆ 
ՆՊԱՏԱԿԱՀԱՐՄԱՐՈՒԹՅԱՆ ՎԵՐԱԲԵՐՅԱԼ


Անկախ պետությունների համագործակցության մասնակից պետությունների Գերագույն (բարձրագույն) դատարանների նախագահների խորհուրդ ստեղծելու մասին համաձայնագիրը (այսուհետ՝ Համաձայնագիր) ստորագրվել է 2021 թվականի հոկտեմբերի 15-ին և նպատակ ունի ամրապնդել հետագա միջպետական իրավական համագործակցությունը դատական ոլորտում և ընդլայնել Կողմերի դատական մարմինների միջև փոխադարձ իրավական օգնություն տրամադրելու մեխանիզմները:
 Միաժամանակ Համաձայնագրի կնքմամբ կարող են համապատասխան պայմաններ ստեղծվել՝ օրենսդրությունների մոտարկման և դատական գործունեության իրականացման ոլորտում ի հայտ եկող հարցերի առնչությամբ համաձայնեցված մոտեցումների մշակման նպատակով դատական մարմինների ներկայացուցիչների միջև  կանոնավոր հանդիպումների և խորհրդակցությունների անցկացման համար:
Սույն Համաձայնագրով ստեղծվող մարմինը գործելու է Անկախ պետությունների համագործակցության մասնակից պետությունների Գերագույն (բարձրագույն) դատարանների նախագահների խորհրդի մասին Կանոնակարգի հիման վրա, որը Համաձայնագրի անբաժանելի մասն է կազմում:
Միևնույն ժամանակ Համաձայնագրով նախատեսվում է դադարեցնել 2002թ. հոկտեմբերի 7-ի Բարձրագույն արբիտրաժային, տնտեսական և տնտեսության ոլորտում վեճեր լուծող այլ դատարանների նախագահների խորհուրդ կազմակերպելու մասին համաձայնագրի գործողությունը:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային  և/կամ այլ ռազմավարություններ.
Համաձայնագրի կնքումը բխում է Կառավարության 2021-2026թթ. ծրագրի 1 կետից. Կառավարության համար արտաքին քաղաքականության կարևոր նպատակներից են բոլոր պետությունների և կազմակերպությունների հետ Հայաստանի երկկողմ և բազմակողմ հարաբերությունների շարունակական զարգացումը և արդյունավետ համագործակցությունը։ 
Ելնելով վերոնշյալից ՀՀ արդարադատության նախարարությունը  նպատակահարմար է գտնում Անկախ պետությունների համագործակցության մասնակից պետությունների Գերագույն (բարձրագույն) դատարանների նախագահների խորհուրդ ստեղծելու մասին համաձայնագրի  հաստատումը:

	ՆԱԽԱՐԱՐԻ ՏԵՂԱԿԱԼ՝

